
Florø er ikkje 
staden der 
industriområdet 
ligg ein times 
køyretur frå eit 
bysentrum. Vi 
er kompakt og 
kortreist, alt på 
eitt fat.

έ

Ordfører i Kinn,  
Ola Teigen

Kinn ïHandlekraft på kysten og 
alt på eitt fat

Frå fiskefelta ved det frodande Stadhavet i 

nord til middelalderkyrkja på øya Kinn 

i vest, til Eirik Blodøks sin gard på Svanøy 

til Norges eldste industristad ved diabas -

gruvene på Stakaldeneset finn du 

landets mest varierte næringsliv. Industri 

ligg i blodårene våre. Vi nytter naturen sine 

ressursar og kombinerer med verdsleiande 

kompetanse.

Fordi vi er så avhengige av naturen rundt 

oss, har Kinn kommune satt seg ambisiøse 

miljømål. Vi skal vere klimanøytrale innan 

2030. Saman med næringslivet lokalt, 

nasjonalt og internasjonalt skal vi 

transformere vestlandskysten frå det fossile 

til det fornybare. 

Landstraum, bærekraftig reiselivsstrategi og 

tett samarbeid med fylkeskommunen om 

dei første nullutslepps hurtigbåtane i landet 

er nokre av dei viktigaste sakene siste år. 

Verdas første hurtigladar for fritidsbåtar 

står snart klar. Gjennom medlemskap i 

Grønt kystfartprogram , Ntranse og 

Klimapartnarane utviklar vi miljøstrategiar 

for framtida.

Florø er ikkje staden der industriområdet 

ligg ein times køyretur frå eit bysentrum.  

Vi er kompakt og kortreist, alt på eitt fat: 

industritomt, grøn kraft, vatn, hamner og 

anna infrastruktur, flyplass, bysentrum, 

bustader og skuler, alt innanfor nokre 

kilometer. Korte avstandar gjev små 

utslepp og samstundes god økonomi.

Som kommune er vi ny, men vi bygger på 

ein god plattform frå dei tidlegare 

kommunane Flora og Vågsøy. I 2020 fekk 

vi «Leve Heile Livet» -prisen av regjeringa, 

ein pris for kvalitet i dei kommunale 

tenestene. Det er der vi ynskjer å 

være: gode tenester, miljøvenleg og 

berekraftig, ein by og kommune du vil være 

i. Her er plass til fleire, og ei grøn satsing 

som batterifabrikken blir møtt med 

entusiasme og politisk velvilje. Som 

formannskapet sa det i sitt einstemmige 

vedtak den 27. januar i år:

«Kinn kommune ønsker etablering 

av ein batterifabrikk i Florø. 

Kommunen vil i samarbeid med 

aktuelle samarbeidspartnarar, på 

best mogleg måte, syte for at ein 

batterifabrikk får gode 

rammevilkår i kommunen»

Velkomen til Vestland, Kinn og Florø!

Ola Teigen

Ordførar

Våre støttespelarar

Florø - regionen har stort overskot på 

fornybar, grøn kraft

Nettkapasiteten krev berre mindre arbeid for 

å dekke krava 

Kortreist og rikeleg vassforsyning

Allereie regulert tomt med store 

utvidingsmoglegheiter, kort veg frå 

bysentrum

Næraste nabo, Norges største 

forsyningsbase , byr på infrastruktur og 

logistikk -støtte

Kort veg og etablert «svart» fibernett til 

Norges største og mest miljøvenlege 

datasenter

Kvifor velge Florø?
Florø tilbyr ei pakke som er kompakt, bærekraftig og 
kostnads effektiv for batterifabrikken og verdikjeda rundt:

1 Lange industri - tradisjonar i regionen, ikkje 

minst i prosessindustrien

Florø -samfunnet er vand med opp - og nedturar 

og å trekke til seg ny, kompetent arbeidskraft

Det lokale næringslivet er offensive på veg 

mot lav -utslepp , har godt utbygd servicetilbod 

og vil delta i utviklinga av heile verdikjeda for 

batteri

Florø er ein god stad å bu, og har allereie 

ferdig regulerte bustadtomter til 5.000 nye 

innbyggjarar

2

3

4

5

6

7

8

9

10

5



The Florø region has an abundance of green, 

renewable power

Only relatively minor upgrades needed in 

the transmission and distribution systems 

Abundant water supply locally

Already regulated site with great expansion 

possibilities, a short distance from town 

centre

Next -door neighbour is Norwayôs biggest 

supply base, offering established 

infrastructure and logistical support

Short distance and dark fibre connectivity to 

Norwayôs biggest data centre

Why Florø? 10 good reasons
Florø offers a compact, environmentally sustainable, and 

cost -effective package for a new battery factory and the supply chain around it:

1 Long traditions for industrial activity in the 

region

Traditionally exposed to the ups and downs of 

international markets, Florø is able to attract 

additional personnel and competence when 

needed

Local companies are pro -actively heading for a 

low -emission future, ready to provide support 

services and to develop a complete supply 

chain for batteries

Florø is a great place to live, and has a 

portfolio of ready - to -build residential plots for 

5,000 new inhabitants

Kvar ligg Florø?

Bergen

Oslo

Florø

Florø har eit heilt 
spesielt kompakt by -
og industriområde

Transport

Industri

Bytilbud og skule/utdanning

Fornybar energi og vann

Tomt
Ein batterifabrikk kan delast mellom 
Grønenga og Terøya , eller den kan i 
sin heilskap leggjast på Terøya

Terøya Grønenga

Kommunestyret vedtok for om lag 5 år 
sida ein stor områdereguleringsplan, 
Florelandet nord. Denne planen opnar for 
utvikling av næring på store delar av den 
nordre sida av Florelandet. Regulert 
område  er på om lag 1830 daa. Mykje 
av arealet er disponert av oljebasen i 
Florø. Dette utgjer i dag om lag 1300 
daa. Det resterande, om lag 530 mål 
aust i det regulerte området, ikkje er tatt 
i bruk. Ein stor del av dette kan nyttas til 
batterifabrikk. Det mest aktuelle området 
ligg på Grønenga, kor det er regulert ei 
flate på 350 -400 daa (litt avhengig av 
fyllingsdjupne i sjøen). Dette er såleis 
ferdig regulert og kan nyttast til Fase 1 
av batterifabrikken. 

Nord for Grønenga ligg Terøya. Den er 
enda ikkje sett av i plan til næring. Da 
kommunen arbeida med 
reguleringsplanen for Florelandet nord 
vart eit stort område på Terøya vurdert 
til næringsareal, men vart ikkje tatt med 
i planen den gongen. Her ligg det til rette 
for eit område på om lag 1.000 daa. 
Dette vil være ei blanding av utsprengt 
område og fylling i sjø. Samla sett vil det 
vere mogleg å få til massebalanse på 
denne samanhengande flata.

Formannskapet i Kinn har vedteke å 
starte opp arbeidet med å innarbeide 
Terøya i kommuneplanen sin arealdel til 
næring. Det er lagt opp til at dette 
området får si naudsynte planavklaring 
ca. 01.02.2022.

For å summere opp: Til tomt for 
batterifabrikken har ein to alternativ: 

A. Fase 1 kan byggast ut på Grønenga, 
og seinare fasar kan leggast til 
Terøya, eller 

B.   Ein kan fokusere berre på Terøya .

Desse to alternativa er illustrert i kart. 
Her er teikna inn 200.000 kvm
bygningsmasse på Grønenga, og i tillegg 
500.000 kvm på Terøya.

I og med at vi om eit års tid vil ha ferdig 
regulert totalt ca. 1.400 daa på 
Grønenga/Terøya, vil det være god plass 
til batterifabrikken sine framtidige behov, 

og samtidig vil vi få eit tilgrensande areal 
på om lag 400 daa som kan nyttast til 
anna næring, herunder støttefunksjonar 
og komplettering av verdikjeda rundt 
batteriproduksjonen.

På Grønenga og Terøya er tre store 
grunneigarar. Kommunen har vore i 
kontakt med dei alle, og dei er 
einstemmig positive til planane om 
batterifabrikk.

Når det gjeld kulturminne, rødlisteartar , 
støybegrensingar og tilstøytande
aktivitetar, er Grønenga på desse 
områda klarert gjennom eksisterande 
reguleringsplan. For den foreståande
reguleringa av naboøya Terøya er det ut 
frå dagens kunnskap og tidlegare 
undersøkingar ikkje forventa å bli 
avdekka forhold som vil være til hinder 
for utbygginga.

Riksveg 5 mellom Florø og Førde går 
forbi det foreslåtte næringsarealet. Frå 
riksvegen og ut til Grønenga er det om 
lag 800 meter. Frå Grønenga til Terøya 
er det ytterlegare om lag 500 meter. 
Mellom næringsarealet på Grønenga og 
Terøya vil det vere om lag 230 meter. 
Dei områda det her blir peika på har 
ikkje vegtilkomst i dag. Det må 
påreknast at det må etablerast vegar i 
form av bru frå fastlandet ved riksvegen 
til Grønenga og vidare bru frå Grønenga 
til Terøya. 

I området som grensar til 
tomtealternativa har Kinn kommune godt 
utbygd teknisk infrastruktur. Dette gjer 
at det vil vere relativt få utfordringar 
med å etablere gode VA løysingar. 
Kommunen har gode anlegg for reinsing 
av avløp i dag. 

Vidare er høghastighet fiber lagt til 
området, med «svart» fiber til for 
eksempel Lefdal Mine Datacenter utanfor 
Måløy. 

Tomtene på Grønenga og Terøya ligg 
svært solrikt til, og med store takareal på 
fabrikken kan det kanskje være 
interessant å vurdere bruk av solceller?

Kinn kommune har over tid arbeidd 
svært aktivt med å leggje til rette for 
næringsutvikling og næringsareal. 

Terøya

Grønenga

Elektrisk 
kraft
Stort overskot av grøn, 
elektrisk kraft i nærområdet



Krafttilgang

Kraftsystemet i Sogn og Fjordane er 
kjenneteikna av eit stort kraftoverskot, 
til trass for stort forbruk i den 
kraftintensive industrien (KII) i 
området. Forbruket pr år fordeler seg 
på om lag 400MW / 2TWh til 
alminneleg forbruk og 600MW / 5TWh 
til KII. Ved inngangen til 2020 var det i 
same området bygd ut ca. 4400MW / 
16TWh produksjon, hovudsakleg 
vasskraft, og fleire større nye vind - og 
vasskraftverk er under bygging. 
Vasskraftproduksjonen er dominert av 
dei store utbyggingane i Indre Sogn og 
rundt Åltotbreen . Vindkrafta er 
lokalisert langs kysten i Kinn - og 
Bremanger kommune.

Sjølv med relativt omfattande 
elektrifisering i samfunnet tilseier 
omfanget av planlagt ny produksjon eit 
fortsatt veksande kraftoverskot. I siste 
kraftsystemutgreiing for Sogn og 
Fjordane (2020) er det lagt til grunn at 
energibalansen venta å stige frå nær 
10TWh overskot til 13 -16TWh 
kommande 20års periode.

Kinn kommune ligg p.t. i 
spotprisområdet NO3, som er 
avgrensa av Tunnsjødal (Namsen) i 
nord til ca. Sognefjorden i sør. Med 
mykje nybygd vasskraft og vindkraft 
har NO3 utvikla seg frå å være eit 
prisområde med kraftunderskot til å 
være meir i balanse. Det er likevel 
store forskjellar innanfor området, og 
spesielt den delen av prisområdet NO3 
som består av gamle Sogn & 
Fjordande fylke med sitt betydelege 
kraftoverskot. Kinn kommune, og den 
foreslåtte plasseringa av 
batterifabrikken nær Florø, ligg i eit 
svært stort overskotsområde, med 

store vass - og vindkraftanlegg. Blant 
anna ligg Guleslettene vindpark 
(200MW) tett inntil planområdet, og 
dei store vasskraftanlegga i Ålfoten 
like nord for den tenkte plasseringa.
I tillegg er NO3 et «transitområde» for 
den massive vindkrafta som er etablert 
i Nord -Sverige samt for 
kraftoverskotet ein samla sett har i 
Nord -Norge.

Dette gjer at dei fleste analyseselskapa 
ventar at NO3 og NO4 (dvs. Norge 
nord for Sognefjorden) vil ha blant dei 
absolutt lågaste kraftprisane i heile 
Vest -Europa fram mot 
2040. Prisprognosane til 
analyseselskapa varierer ein del, 
enkelte forventar priser i NO3 som 
berre er 2 -3 øre/kWh lågare enn i Sør -
Norge, andre analyseselskap har ei 
forventning om at prisdifferansen kan 
bli opptil 10 øre/kWh.

Inndelinga av landet i spotprisområder
kan endrast over tid. Om ein skal 
etablere et nytt stort forbruk bør ein 
derfor og sjå på den lokale kraft -
balansen samt potensialet for å 
etablere ny kraftproduksjon. Med sitt 
betydelege kraftoverskot, og som eit 
av områda i Norge med størst 
potensiale for ny, grøn kraft -
produksjon , bør gamle Sogn og 
Fjordane fylke eigne seg veldig godt 
for etablering av en eventuell 
batterifabrikk.

Vindmøllene på Guleslettene

Nettkapasitet

Transmisjonsnettet er det 
øverste nettnivået i landet og er 
eigd av Statnett. Dette nettnivået 
er kraftig styrka i området etter at 
Statnett sette i drift 420kV 
Ørskog -Sogndal, med 
tilknytingspunkt for det regionale 
nettet i Ålfoten, Moskog, Høyanger 
og Sogndal. Det er Statnett som 
eig transmisjonsnettet og skal 
fastsetje kapasitet på dette 
nettnivået, men Linja si vurdering 
er at:

Nytt forbruk på 100MW vil ikkje 
medføre behov for tiltak på dette 
nettnivået utover det som alt er 
beslutta .

Nytt forbruk på 300MW vil utløyse 
tiltak i transmisjonsnettet. Vår 
vurdering er då at 
transformeringskapasiteten 
mellom transmisjonsnettet og det 
regionale nettet må aukast.

Regionalnettet er bindeleddet 
mellom transmisjonsnettet og 
lokale distribusjonsnett samt 

større kundar. I vårt område er 
dette ei blanding av 132kV og 
66kV nett. 

100MW - løysing:
Eit forbruk i størrelsesorden
100MW vil normalt krevje eiga 
tilknyting til regionalnettet på 
132kV nivå, som typisk er 
dimensjonert for 150 -250MW 
overføringskapasitet. Nødvendige 
tiltak i R -nettet vil være sterkt 
avhengig av størrelse og 
lokalisering av nytt forbruk. 
Normalt vil det være to 
uavhengige forsyningsvegar fram 
til eit så stort forbrukspunkt og at 
det blir etablert eit lokalt 
stasjonsområde for nødvendig 
koblingsanlegg og 
nedtransformering til lågare 
distribusjonsspenningsnivå.

